Տեղեկանք

«Հայաստանի Հանրապետության կառավարության 2022 թվականի մայիսի 19-ի 
 N 723-L և Հայաստանի Հանրապետության կառավարության 2022 թվականի հունիսի 23-ի N 932-Լ որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
Նախագծի անհրաժեշտությունը պայմանավորված է անկանխիկ եղանակով վճարումներից կենսաթոշակառուներին հետվճար տրամադրելու գործող համակարգը վերանայելու հանգամանքով։

1.1. Կարգավորման հարաբերությունների ներկա վիճակը և առկա խնդիրները
Անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառումը հաստատվել է Կառավարության 2022 թվականի մայիսի 19-ի թիվ 723-Լ որոշմամբ, իսկ իրականացման կարգը՝ Կառավարության 2022 թվականի հունիսի 23-ի N 932-Լ որոշմամբ։ Միջոցառումն իրականացվելու է մինչև 2023 թվականի դեկտեմբերի 31-ը։ 
Անկանխիկ եղանակով վճարումներից կենսաթոշակառուներին հետվճար տրամադրելու գործընթացն սկսել է իրականացվել 2022 թվականի հուլիսի 1-ից և նախատեսվում է գործարկել մինչև 2023 թվականի դեկտեմբերի 31-ը։ 
Անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառմամբ  նախատեսված է, որ անկանխիկ գործարքի գումարի հետվճարի չափը, որը կազմում է 10%, ձևավորվում է միջոցառման մասնակից գործընկեր բանկերի հատկացումներից՝ պետության կողմից 5% և գործընկեր բանկերի կողմից 5%  համամասնությամբ:
Առաջացել է հետվճարի համակարգը վերանայելու անհրաժեշտություն՝ դրանում բանկերի մասնակցությունը բացառելու և հետվճարը բացառապես պետական բյուջեի միջոցների հաշվին վճարելու նպատակով։ 
Ըստ այդմ, մշակվել և շրջանառության մեջ է դրվել  «Անկանխիկ եղանակով վճարումներից կենսաթոշակառուներին հետվճար տրամադրելու միջոցառումը և կարգը հաստատելու մասին», «Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություն կատարելու մասին», «Հայաստանի Հանրապետության կառավարության 2020 թվականի մարտի 12-ի  N 284-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծերը: 
Իրականացվող օրենսդրական փոփոխությունների համատեքստում հետվճարը վճարվելու է բացառապես պետական բյուջեի միջոցների հաշվին։ Ընդ որում,  նախատեսվում է, որ 2023 թվականի դեկտեմբեր ամսվա ամկանխիկ գործարքների նկատմամբ հաշվարկված հետվճարը վճարվելու է 2024 թվականի հունվար ամսին՝ պետական բյուջեի միջոցների հաշվին, առանց բանկերի մասնակցության։
Ելնելով վերոգրյալից՝ անհրաժեշտ է ուժը կորցրած ճանաչել Կառավարության 2022 թվականի մայիսի 19-ի թիվ 723-Լ և  2022 թվականի հունիսի 23-ի N 932-Լ որոշումները:   

0. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել «Հայաստանի Հանրապետության կառավարության 2022 թվականի մայիսի 19-ի N 723-L և Հայաստանի Հանրապետության կառավարության 2022 թվականի հունիսի 23-ի N 932-Լ որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը:

2. Կարգավորման առարկան 
Նախագծով առաջարկվում է ուժը կորցրած ճանաչել Կառավարության 2022 թվականի մայիսի 19-ի N 723-Լ և 2022 թվականի հունիսի 23-ի N 932-Լ որոշումները, ինչը կբացառի անկանխիկ եղանակով վճարումներից կենսաթոշակառուներին հետվճարը 2024 թվականի հունվարին բանկերի մասնակցությամբ վճարելը։
 
3. Իրավական ակտի կիրառման դեպքում ակնկալվող արդյունքը 
«Հայաստանի Հանրապետության կառավարության 2022 թվականի մայիսի 19-ի N 723-L և Հայաստանի Հանրապետության կառավարության 2022 թվականի հունիսի 23-ի N 932-Լ որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագիծն ընդունվելու դեպքում կստեղծվեն իրավական հիմքեր՝ անկանխիկ եղանակով վճարումներից կենսաթոշակառուներին հետվճար տրամադրելու գործող համակարգը վերանայելու համար։ 

4. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարություններ:
«Հայաստանի Հանրապետության կառավարության 2022 թվականի մայիսի 19-ի N 723-L և Հայաստանի Հանրապետության կառավարության 2022 թվականի հունիսի 23-ի N 932-Լ որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը չի բխում Հայաստանի վերափոխման ռազմավարություն 2050, Կառավարության 2021-2026 թթ. ծրագրից:  

5. Տեղեկանք
[bookmark: _GoBack]«Հայաստանի Հանրապետության կառավարության 2022 թվականի մայիսի 19-ի N 723-L և Հայաստանի Հանրապետության կառավարության 2022 թվականի հունիսի 23-ի N 932-Լ որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության 2024 թվականի պետական բյուջեում եկամուտների նվազեցում կամ ավելացում չի նախատեսվում, իսկ ծախսերի ավելացումը նախատեսված է ՀՀ 2024 թվականի պետական բյուջեի նախագծով։   
